
En definitiva, estamos ante un trabajo serio, riguroso, que colmard las ansias
de saber del dialectélogo vy, a la vez, ameno e interesante tanto para el cepedano
entusiasta como para todos los amantes de su tierra natal y de sus peculiaridades
lingiifsticas. Ojald se sigan publicando trabajos de esta calidad.

Janick LE MEN LoyEr

JuLio CoNcercION SUAREZ, Diccionario toponimico de la montaiia asturiana
(etimoldgico). Picos, mayaos, mayadas, carbas, puertos de verano, brasias, cabanas,
acebales, fayeos, mazos, jayeos, robledales, riegas, regueros, rios, foces, foceyas, bisbito-
nes, tabayones, bisbiteras: el nombre de las montanias asturianas, Oviedo (KRK edi-
ciones), 2001, 830 + LXXII p4xs.

Esti llibru de Julio Concepcién Sudrez tien la importancia de facer un estudiu
etimoldxicu d’una parte de la toponimia d’Asturies que suel quedar desatendida
n’otres obres de conxuntu: 'amplia y rica toponimia menor de la nuestra monta-
fia. Anque tampoco nun se puede dicir que la toponimia menor d’Asturies nun
tea bien atendio polos estudios etimoldxicos, faltaba una obra d’alcance xeneral
qu’ofreciera una bona visién de conxuntu d’ello. Bien ye verdd —y asina lo reco-
noz l'autor na introduccién— qu’esti diccionariu nun tien pretensién d’exhausti-
vidd nin polo que se refier a los topénimos estudiaos (esttidiase namds qu’una es-
coyeta parcial de los topénimos monteses asturianos) nin polo que toca al 4rea
xeogrdfica cubierta (mayormente —anque con densidd bien diferente— los decise-
yes conceyos que marquen I'arba meridional d’Asturies, ente Ibias y Pefiamellera,
pero tamién otres zones altes del restu d’Asturies). Con too y con ello, esti llibru
encara [estudiu etimoldxicu d’una seleccién amplia y bien representativa de to-
pdénimos menores de los montes d’Asturies, lo que lu convierte —xunta’l manual
de Garcfa Arias (2000), dedicai a los nomes de les villes y llugares— nuna referen-
cia importante qu'ayuda a dar una meyor visién de conxuntu de la toponimia
d’Asturies. Como n’otros llibros anteriores (Concepcién Sudrez, 1995, 1998), I'au-
tor enfoca la obra de manera que pueda resultar de provechu tanto pal estudiosu
académicu como pal aficiondu que simplemente quiera conocer mds a fondo’l te-
rritoriu onde vive o interpretar meyor el paisaxe que se-y abre al caminar.

El llibru organizase nuna seccién primera de reconocencies (pdxs. 13-17), una

presentacién de la obra (pdxs. 18-33), I'estudiu xeograficu, llingiiisticu y etimolé-
xicu propiamente dichu —organizad alfabéticamente, en forma de diccionariu—

(pdxs. 37-721), una seccién de bibliografia (pdxs. 725-735), unes ldmines de retra-
tos (pdxs. 1-1xx11), y un {ndiz de nomes, tan llargu como util (péxs. 739-825). Ca-
da entrada del diccionariu sigue un esquema fixu, organizdu en cuatro puntos:
nel primeru («La palabra»), rellaciénase’l topénimu coles unidaes correspondien-
tes del léxico apelativo asturiano; nel segundu («El entorno»), describese fisica-
mente la referencia xeogréfica del topénimu de la entrada; nel terceru («El cam-
po toponimico»), axtintense otros nomes de sitiu asturianos rellacionaos xenéti-
camente col primeru; y por fin, nel cuartu («La etimologia»), faise I'estudiu eti-
moléxicu.

Como ye prdctica avezada nes obres de Julio Concepcién, na trescripcién de
los topénimos manda la reproduccién directa de la forma popular que s’anoté a
los habitantes de cada zona, los heriedes y usuarios d’una tradicién llingifstica pa
la que l'autor esixe respetu ecollingiiisticu (pdxs. 23-24). Esti diccionariu —como
les obres anteriores del autor— bdsase mayormente na encuesta toponimica direc-
ta, lo que supén una garantia de fiabilidd mui importante: el recursu al usu vivu, a
la tradicién oral na toma de datos va llibranos d’una porcién de deformaciones
gréfiques o de bautismos ilexitimos debios a xedgrafos, cartégrafos, burdcratas y
montafieros non siempre respetuosos coles peculiaridaes llingiifstiques de la topo-
nimia d’Asturies. De toes maneres, na obra resefiada échase en falta delles veces
una precisién mayor na trescripcién de les formes populares y autéctones. Ye'l ca-
su d’una riestra de topénimos ente los que podien mencionase los siguientes:

* «Argolibio» (pdxs. 49, 202, 226, 431, 434, 509, 517, 584, 587, 612, 661) por
Argolibin —Amieva— (Sordo Sotres, 1997: 20, 41; y datos propios).

* «Buferrera» (pdxs. 147, 148, 291) por Buh.errera o Bub.arrera —Cangues
d’Onis— (Sordo Sotres, 1989: 123; y datos propios).

* «La Cascada d’Oneta» (pdx. 463) por La Firvia —Villayén— (datos propios).

* «Nochendi» (pdxs. 295, 428, 468, 624) y «La Collada Nochendi» (pdx. 455)
por La Collada Nochendi ~Ponga— (Mafana Vizquez, 1988).

* «El Connio» (pdxs. 228, 273), «El Conniu» (pdx. 243) y «El Puertu Conniu»
(pdx. 243) por El Couniu, El Cousiio o El Cousio —Ibias/Cangas— (Ferndndez,
1960: 160; y datos propios).

* «El Joyu la Madre» (péxs. 19, 210, 379, 400, 401, 610, 682) por L'Oyu la
Madre —Onis— (Sordo Sotres, 1989: 46-47).

* «Oscos» (péxs. 125, 468, 501, 574, 617) por Ozcos (datos propios).

* «La Paré los Cuervos» (pdx. 267) por El Paré los Cuervos —Llanes— (Marti-
nez Ferndndez, 1997: 286; y datos propios).

e «Pena Main» (péxs. 55, 175, 184, 188, 283, 372, 395, 403, 409, 421, 479, 526,
616, 697), «La Pefia Main» (péxs. 75, 365, 593, 691) o «La Sierra Main» (pdx. 93)
por La Pefie Main —Cabrales— (Sordo Sotres, 1986: 58).

* «Piedra Tsonga» (pdxs. 507) o «Piedratsonga» (pdx. s07) por Paral.longa
~Tinéu— (datos propios).

* «Sifieriz» (pdx. §87) por Siieiriz —Valdés— (datos propios).

e «Torrecerredo» (pédxs. 284, 285, 622, 623) por La Torre Cerredu —Cabrales—
(Sordo Sotres, 2003: 9, 60).

Los tracamundios son particularmente mestos nel casu de la trescripcién de
les consonantes africaes sordes dpico-alveolar y prepalatal, y lleguen a un puntu
de confusién inexplicable nel casu de los topénimos del conceyu de L.lena, el
meyor conociu y estudidu pol autor (Concepcidn Sudrez, 1992, 1995, 1998):

¢ «Chamixé» (pdx. 638) y «T'samixé» (pdx. 639).

¢ «Chan del Curciu» (pdx. 251) y «T'san del Curciu» (pdx. 640).

* «La Choca» (pdx. 649) y «La Tsoca» (pdx. 649).

¢ «La Chomba Coleo» (pdx. 150) y «La Tsomba Coleo» (pdx. 649).

* «La Chonga» (péx. 192) y «La Tsonga» (pdx. 650).

¢ «El Cochéu I'Oro» (péxs. 234, 466) y «El Cotséu 'Oro» (péx. 234).

* «El Monte las Chinares» (pdx. 633) y «El Monte las Tsinares» (pdx. 647).

* «El Portiichin d’Escuenas» (pdx. s25) y «El Purtiitsin d’Escuenas» (pdx.
298).

* «Viguina Charga» (pdx. 255), «Viguina Tsarga» (pdx. 699) y «Viguinatsarga»
(pdxs. 641, 699).

Como'l conceyu de L.lena yd ye chefsta cudsique dafecho (Cachero Sdnchez,
1997: 4; Concepc}i(’)n Sudrez, 1992: 33-37; Ferndndez Rodriguez y Garcia Alvarez,
1994: 5; Garcfa Alvarez, 1998: 5; Gonzdlez Delgado, 1998: 4; 1999: 5; 2001: §),
nun parez posible qu’en casos como los anteriores 'autor tea reproduciendo al-
ternativamente les formes chefstes y les que conserven larticulacién dpico-alveo-

lar de la Lle, polo qu’hai que concluyir que delles veces representa estos topdni-
mos axustdndose a criterios fonemdticos, y delles veces segtin criterios etimol6xi-

cos, sin dar al lector la explicacién pertinente de por qué o cudndo se fai uno o
otro.

De toes maneres, onde y4 nun parez tener munchu sentiu esi tratamientu
doble ye na trescripcién de los topénimos ayeranos, y4 que’l conceyu d’Ayer —so-
bremanera na parte riba— sigue siendo bon distinguidor de les dos consonantes
africaes. Asina y too, esi ye'l casu del topénimu trescritu «La Pena la Chaguna»
(pdx. 436) y «La Pena la Tsaguna» (pdxs. 163, 636), que na fala de la xente mayor
de la parroquia de Casomera ye de manera undnime La Pena la L.laguna (Rodri-
guez-Castellano, 1952: 320; y datos propios). Otres veces, la reproduccién de les
africaes nos topénimos ayeranos revela un error de trescripcién o una adaptacién
ad hoc a la propuesta etimoldxica presentada. Ye'l casu de «Cotsoro» (pdx. 253,
466) pa lo que ye Cochoro na fala de la parroquia de Casomera (Rodriguez-Cas-
tellano, 1952: 318; y datos propios).

El casu de los abondantes topénimos del conceyu de Quirds que se citen nes-
ta obra ye entd mds confusu. En Quirds sigue vixente un sistema consondnticu
con trés unidaes africaes (d’elementu fricativu dpico-alveolar /ts/ <L.I>, predorso-
alveolar /ts/ <ts> y prepalatal /tf/ <ch>), polo que nesti casu los criterios fone-
mdticu y etimoldxicu coincidirfen y nun habrfa razén pa simplificar unes distin-
ciones que la fala de la mayor parte del conceyu quirosdn tovia mantién sin redu-
cir (Cataldn, 1989: 74; Martinez Alvarez, 1969: 343-344; y informacién personal
de Xulio Viejo Ferndndez, qu’emplego como base pa les afirmaciones sobre la fa-
la y la toponimia de Quirds que faigo de siguio). Ello ye qu’esta diferencia fone-
mdtica triple nun queda bien reproducida en llibru, al emplegase’l digrafu <ts>
pa representar tanto /ts/ como /ts/. Usase <ts> pa trescribir /ts/ en casos como
«La Reguera las Tsebias» (pdx. 643), «El Tsenu’l Tsebreiru» (pdx. 643), «Las Cut-
sadietsas» (pdx. 253), «El Monte los Tsienzos» (pdx. 646), «T'sinares» (pdxs. 143,
260, 280, 297, 311, 646, 711, 718), «El Rio Tsindes» (pdxs. 230, 452, 647, 684),
etc.; y pa representar /ts/ en casos como «El Cintsén» (pdx. 231) o «El Barbetsal»
(péxs. 96, 105) (cf. Alvarez Viejo, 1992; Viejo Ferndndez, 1998). Teniendo en
cuenta qu’en Quirds el fonema /ts/ ta en procesu de desfonoloxizacién y que pa
dellos falantes y4 ta confundiu con /tf/, ye explicable que delles veces aparezan
nesta obra trescritos con <ch> topénimos qu’otros quirosanos tovia pronuncien
con /ts/: «El Ranchén» (pdxs. 374, 543, 559 y 566). Ello fai ver de nuevo que la
opcidn ente los criterios etimoldxicu y fonemdticu a la hora de representar estos
topdénimos nun ye sistemdtica nin coherente. Pero ye que na trescripcién de los
nomes de sitiu quirosanos llega a usase delles veces <ts> pa representar /tf/, lo

que, aparentemente, yd nun se puede interpretar mds que como un error, tenien-
do en cuenta que la graffa usada en llibru pa trescribir esti fonema ye normal-
mente <ch> —«Cuafia Bermeicha» (pdx. 115), «Michaoros» (pdxs. 423, 424)— y que
la confusién fonoléxica que s’esparde nel conceyu ye la que convierte /ts/ (y
eventualmente /ts/) en /tf/, y non viceversa. Esti tracamundiu alviértese en tres-
cripciones como «El Cagatsuneiru» (pdxs. 168, 429, 630) por El Cagachoneiru
(Alvarez Viejo, 1992: 5; Xulio Viejo Ferndndez, comunicacién personal), «Cova-
tsos» (pdx. 490) por Covachos (Xulio Viejo Ferndndez, comunicacién personal) o
«La Tetsera» (pdx. 6os) por La Techera (Xulio Viejo Ferndndez, comunicacién
personal). Les coses compliquense mds en dellos casos qu’alternen trescripciones
con <ch> y con <ts> pa representar estos resultaos de -1j -, -¢c’1-,-g’ -
quen Quirés dan regularmente una /tf/ que nun entra n’alternancies inusitaes
con /ts/ nin con /ts/: «La Calichuela» (p4x. 173) y «La Calitsuela» (pdx. 174), «El
Machéu la Florfa» (pdx. 324) y «El Matséu la Siete» (pdx. 586). Por si fuera poca
confusidn, dellos topdnimos que se pronuncien regularmente con fts/ constéten-
se cola africada dpico-alveolar y, al empar, con un supuestu —y infrecuente— che-
ismu modernu: «La Cigatsa» nes pdxines 229, 230, 261, 350, 374, 421, 473, 543,
552y 566, pero «La Cigacha» nes péxines 120, 541y 548, pa lo que los quirosanos
pronuncien La Cigal.la (Xulio Viejo Ferndndez, comunicacién personal), lo que
termina d’enguedeyar definitivamente la trescripcién de los topdnimos d’esti
conceyu y, en consecuencia, el llabor etimoldxicu del investigador. Nun casu co-
mo’l quirosdn vese claro que’l sistema normativu de trés digrafos
(<LI>/<ts>/<ch>) ye muncho mds amafosu pa representar la fala local que cual-
quier otra opcidén gréfica anterior, yd que permite trescribir de manera inequivo-
ca los trés fonemas consondnticos africaos propios de la fala d’esti conceyu.

Notru planu diferente, I'estudiu etimoldxicu de los topénimos escoyios nes-
ta obra axustase al modelu habitual d’esta clas de trabayos, y en xeneral ye cané-
nicu y sigue la pauta de los estudios etimoldxicos hispdnicos, con referencia obli-
gada —y expresa (pdx. 41)— al DCECH de Joan Coromines (Corominas y Pas-
cual, 1980-91). Un andlisis criticu de toles cuestiones d’interés que suscita un vo-
lume tan grande de propuestes etimoléxiques como’l que lleva esti llibru dirfa
p’aculld de les dimensiones aceptables d’una recensién. De toes maneres, y ensin
querer facer otro que char cuenta de delles cuestiones mds o menos problemdti-
ques, parezme OpOrtuno reparar NUNOS POCOS asuntos.

Un primer problema remanez directamente de dalgunes de les confusiones
—yd comentaes— na escritura de los topénimos: la trescripcién incorrecta puede

acabar provocando’l tracamundiu de la pescuda etimoldxica. Un casu sefialdu
ye'l de los derivaos de stellam y strictam (pdx. 307), nel qu'una tres-
cripcién deficiente lleva a falar ’homonimies que nun son tales y a tratar en
xunto, de manera francamente inconveniente, topénimos distintos nel aniciu,
nel significante y nel significao, como La Estrel.la Cuasia —Ayer— per un llauy La
Estretsa —Quirds— o La Estrencha —Casu— per otru.

L’atencién a la forma popular de los topénimos y a los procesos evolutivos
del asturiano obligaria a enfocar de nuevo delles de les hipétesis etimoldxiques
que se faen, qu’a veces nun xustifiquen bien los resultaos autéctonos. Vamos ver
unos pocos casos:

* Un bon exemplu podia ser el de Penubina (péx. 658). Dende I'étimon *a I-
b 1néam que propén l'autor, nunca se llegarfa a la solucién babiana y tubiza-
na Ubina, con -n- intervocdlica. Si consideramos que tanto Ubina como Ubisia
son formes autdctones, habria que postular una alternancia ente albTnam y
*alb T néam que xustificara les dos soluciones. Pero si la forma autéctona
fuera solamente Ubina, y Ubifia se tratara d’una solucién forastera importada,
habria que suponer un aniciu etimoldxicu con -#7- o -mn-, que se resolverfa en
/n/ nesta rexén y en /n/ n’otres zones centro-orientales.

* El casu de Cuvil.la (péx. 276) y4 fuera tratdu otra vegada pol autor (Con-
cepcidn Sudrez, 1995: 198), qu’agora aporfia en remitir esti topénimu al llatin ca-
péllam o *couéllam, sin tener en cuenta que la reduccién del diptongu
creciente resultante —regular en castellano— serfa inusitada n’asturiano. El nome
d’esta caserfa cercana a Mufién Cimiru —L.lena— tien que remanecer de la xuntura
de la preposicién co (< cabo < cap ut)y del substantivu villa (< u 11l am),
col sentfu de ‘al par de la villa’.

* La explicacién etimoldxica del topénimu «Lacosa» (pdx. 384) —o, meyor, La
Cosa— nun resulta creyible. La hipdtesis del mantenimientu incélume del conso-
nantismu llatin dende 14 cum + -6sam, ensin palatalizacién de la /- inicial
nin sonorizacién de la -¢- intervocdlica, va en contra de dos de los patrones mds
xenerales de la evolucién popular de la llingua asturiana. Yo mds bien cuido
qu’esti nome heba que lu rellacionar cola familia de topénimos formada por O
Couso, O Cousisio, Cousos, Os Cousos, Couselo, Cousin, El Cousu, Cousu, Costo,
etc., que remanez del llatin cursum, probablemente cruciao con cautum
(Kriiger, 1925: 155; Corominas y Pascual, 1980: 211).

¢ Na explicacién etimoléxica del topédnimu Los Argaos y de la voz asturiana
gaos y

argayu ~ argdu ~ argaxu (pix. 83), el segundu elementu que se-y supdn a esta pa-
labra nun puede remitir al llatin *gall& u m, porque d’ende nun se podria
xustificar la variante argaxu, acordies coles pautes evolutives del asturiano (Alva-
rez-Balbuena Garcfa, 1993: 197).

* Tamién por razones féniques ta malo d’aceptar que La Belonga (pdx. 688)
provengade *(i) baika + 16 ngam. Garcia Arias (2000: 116) quier mds ver
equi un términu derivdu de spélincam.

En dellos casos, la hipdtesis etimoldxica que se propén en llibru parez mds
dificil, mds rebilicoquiada o mds improbable qu’otres posibles:

* Polo que se refier a L Aporcesiriu (pdxs. 73-74), parezme que muncho meyor
que rellacionalo con p 6 rcum serfa pensar nuna derivacién del verbu apurcir
‘principiar a vese, salir a la vista’ col sufixu nominalizador -doriu, en referencia a
un sitiu nel que s’emprima a ver quién vien. Esi mesmu sentfu podrien tenelu
otros topénimos asturianos como L Asomu, L’Asomada 'y Los Afrentadorios.

* En cuanto a Mul.leirosu (pax. 447), parez muncho mds acordies cola realidd
fisica pensaren montem + glaréam + -0sum ‘monte llerosu, monte
con lleres’ que nuna derivacién de (pétram) mollem. La propia descrip-
cién del autor recalca la evidencia xeogréfica: «Toda la zona de Mutseiroso es de
piedra arenisca menuda, grava, un tanto grisdcea, que se deshace en prolongados
pedreros [...] casi hasta las riberas del rio en algunas laderas».

* Nel casu de Manin y La Vega Manin (pdx. 407), sin negar la posibilidd de
que dalgin d’estos topénimos pueda remitir al xenitivu d’un antropénimu ro-
manu Manninus o *Maninus (Soliny Salomies, 1994: 112, 357), parez
mds fdcil pensar nuna acufiacién toponimica moderna que lleve’l nome d’un po-
sesor llamdu Manin, forma hipocoristica de Manuel bien frecuente n’asturiano.

* Anque se puedan producir dacuando homonimies ente los derivaos de *c a-
lem (+sufixu) ylosde callem (+ sufixu), creo que la interpretacién més
derecha y evidente del topénimu moscén La Calea (péx. 173) lleva a rellacionalu
directamente cola palabra homénima calea (< *callictilam), ynon con
otra cosa.

* Nel casu d’E/ Pelmu (pax. 490), a la vista de la variante £/ Permu (datos
propios), y teniendo en cuenta que nun se trata d’un sitiu especialmente peque-
fiu —como supdn l'autor—, quiciabes tuviera mds sentiu buscar 'orixe etimoldxi-
cu na voz hispano-llatina pardi mum que nel llatin palmum.

* La interpretacién teonimica o antroponimica del topénimu LArcina —o La
Ercina— (pdxs. 291-292) parez menos convincente que la llanamente fitonimica,
insinuada llixeramente pol autor. A la vista de les formes que garren n’asturiano
oriental los resultaos del llatin 111 c 1 nam (ancina, encina, ardina, erdina...),
parez mds que probable qu'ende tea I'aniciu d’esti limndénimu del conceyu de
Cangues d’Onis.

Delles veces les hipétesis etimoldxiques que fai I'autor tdn enunciaes en tér-
minos tan poco precisos que nun ofrecen una verdadera xustificacién de la pro-
puesta. Un exemplu d’esto podia ser la rellacién etimoléxica col llatin p € tram
que se propdn pal orénimu quirosdn Pelitrén (pax. 490), que queda sin xustificar
nos aspectos fénicos mds comprometios. Dalguna otra vez lo que se puede acha-
car a la propuesta ye la suposicidn aventurada de fases previes non documentaes.
Camiéntome qu’esi serfa’l casu d’una hipotética —y infundada— forma *Talama-
driz que se propén como pasu previu del actual Taladriz (péx. 401), y que da la
impresién de ser un simple apoyu forcidu pa establecer una etimoloxfa ad hoc.

Anque’l fin d’esta obra nun ye puramente dialectoldxicu, ye verdd que la en-
cuesta directa a los informadores autéctonos y la cantidd de datos atropaos dexen
sacar dalguna conclusién xeollingiifstica. Una de les mds importantes ye segura-
mente’l descubrimientu de la inflesién metafonética de la vocal ténica por vocal
ciarrada final nel conceyu d’Amieva (pdxs. 44-45, 121, 703), y de mds casos qu’i-
lustren esi mesmu fenémenu nel conceyu de Cabrales (pdxs. 121, 663), onde yd
fuera descritu hai tiempu (Garvens, 1960). Esta drea «nueva» de metafonesis hai
que la axuntar cola que se localiza na zona beyusca de Ponga, inmediata a Amie-
va (datos propios que recoyi I'afiu 1998 en Vibuli —oficialmente «Viboli», parro-
quia de Viegu, conceyu de Ponga—: bulsu, llumbu, utru, Vibuli). Ello descubre
un drea d’inflesién metafonética d’'una importancia territorial apreciable nesta
parte del oriente d’Asturies, lo que, otramiente, nun fai mds que confirmar de
nuevo los barruntos bien atinaos de Ddmaso Alonso (1972: 161-162, 186), que y4d
nel afiu 1958 expunxo la hipétesis d’una posible extensién xeografica d’esti fend-
menu ente’l centro d’Asturies y el valle de Pas.

En resumies cuentes —y pa ciarrar y4 esta resefia—, tamos delantre d’una obra
importante, qu’ofrez una visién de conxuntu amplia y significativa de lo que po-
dfamos llamar la toponimia montés d’Asturies, lo que nun dexa de ser una bona
representacion de la nuestra toponimia menor. Aparte d’unos pocos errores, in-
consecuencies o opciones discutibles que y4 s’apuntanon, 'aportacién d’esti lli-
bru ye mui notable tanto polo que se refier a la determinacién de la forma popu-

lar de los nuestros topénimos como pola puesta al dia que fai del estdu de la so
investigacién etimoldxica. Por ello, pienso que ye de xusticia felicitar al autor y
animalu a que siga ofreciéndonos mds obres como les que y4 arriquecen la so bi-
bliograffa personal, y que siempre resulten de provechu pa la xente interesao d’u-
na manera o d’otra nel estudiu de la toponimia d’Asturies.

FERNANDO ALVAREZ-BALBUENA GARCIA

